
TABIATNING ATMOSFERA HODISASI UMUMIY MA’NOSI VA LEKSIK SEMANTIK 

GURUHLARNING STRUKTURAL XUSUSIYATLARI 
 

Annotatsiya. LSG ichida frazeologik yuklamaning taqsimlanishi LSG sathida frazeologik dominantani, ko‘p 
kichik guruhlarning tematik, sinonimik va antonimik qatorlarning dominantalarini ajratib ko‘rsatish imkonini 
beradi. LSG a’zolari FFning har xil darajasi ham tashqi, ham til ichki omillariga bog‘liq. FBlarning komponentlari 
sifatida keladigan LSGning a’zolari chastotalilik, kelib chiqishining qadimiyligi, bo‘g‘in tarkibining soddaligi, 
morfologik strukturaning soddaligi, tilning o‘z leksikasiga tegishliligi bilan xarakterlanadi. Ushbu maqolada 
tabiatning atmosfera hodisasi ma’nosi va leksik semantik guruhning tuzilmaviy xususiyatlari tahlil qilinadi.   

Kalit so’zlar: leksik-semantik guruh strukturasi, semantik belgi, atomosfera hodisasi, so‘z turkumi, 
terminologiya, semantik maydon, leksik-semantik guruh, tematik guruh, leksik-semantik mikrostruktura. 

GENERAL MEANING OF THE ATMOSPHERIC PHENOMENON OF NATURE AND 
STRUCTURAL CHARACTERISTICS OF LEXICAL SEMANTIC GROUPS 

 
Abstract. The distribution of phraseological load within the LSG allows distinguishing the phraseological 

dominant at the LSG level, dominants of most subgroups, thematic, synonymous and antonymic lines. LSG 
members have different levels of FU depending on both external and language-internal factors. The members of 
LSG, which come as components of FUs, are characterized by frequency, antiquity of origin, simplicity of syllable 
structure, simplicity of morphological structure, belonging to the language's own lexicon. This article analyzes the 
meaning of the atmospheric phenomenon of nature and the structural features of the lexical semantic group. 

Keywords: lexical-semantic group structure, semantic sign, atmosphere phenomenon, word group, 
terminology, semantic field, lexical-semantic group, thematic group, lexical-semantic microstructure. 

ОБЩИЙ СМЫСЛ АТМОСФЕРНОГО ФЕНОМЕНА ПРИРОДЫ И СТРУКТУРНЫЕ 
ХАРАКТЕРИСТИКИ ЛЕКСИКО-СЕМАНТИЧЕСКИХ ГРУПП 

 
Аннотация. Распределение фразеологической нагрузки внутри лексико-семантической группы 

позволяет выделить фразеологическую доминанту на уровне лексико-семантической группы, 
доминанты тематических, синонимических и антонимических строк многих подгрупп. Разный уровень 
фразеологической активности членов лексико-семантической группы зависит как от внешних, так и от 
внутренних языковых факторов. члены лексико-семантической группы, являющиеся компонентами 

фразеологизмов, характеризуются частотностью, древностью происхождения, простотой слогового 
строения, простотой морфологического строя, принадлежностью к собственному лексикону языка. В 
данной статье анализируется значение атмосферного явления природы и структурные особенности 
лексико-семантической группы. 

Ключевые слова: лексико-семантическая групповая структура, семантический знак, явление 
атомосферы, словесная группа, терминология, семантическое поле, лексико-семантическая группа, 
тематическая группа, лексико-семантическая микроструктура. 

 
DOI: https://doi.org/10.47390/SP1342V3I9Y2023N32   
 

Kirish. LSG strukturasi deganda oʻz ichiga LSGning ichida ajratib koʻrsatilgan soʻzlar va 

soʻz qatorlari oʻrtasidagi munosabatlarni oluvchi uning ichki tuzilishi tushuniladi. LSG 

strukturasini tahlil qilishda soʻzlarning bitta LSGga birlashuvi asosida yotadigan 

ekstralingvistik va lingvistik omillarning bir-biriga bogʻliqligini tan olish dastlabki holat boʻladi 

[3; 55-bet]. 

LSGning ichki struktur tuzilishini oʻrganish muammosi tadqiq qilinayotgan soʻzlardan 

har birining leksik maʼnosi tahlili bilan bogʻliq. Tadqiq qilinayotgan barcha soʻzlarning 

maʼnosiga ularning ham bitta guruhga tegishliligini, ham bu guruh ichida alohida soʻzlar 

qatorining semantik oʻziga xosligini shart qilib qoʻyuvchi semantik belgilar kiradi. 

Ushbu guruhga mansub barcha soʻzlarning umumiy semantik belgisi bilan birga 

qoʻshilib maxsus belgilar, bir tomondan bitta oʻsha guruhning ichida soʻzlarning baʼzi bir 

qatorlarini birlashtiradi, boshqa tomondan ularni oʻsha LSG boshqa soʻzlarning qatorlariga 

taqqoslaydi. Bunday belgilarning mavjudligi haqida lugʻat maqolasidagi taʼrif guvohlik beradi. 

Bir soʻzning oʻzi yoki soʻzlar guruhini boshqalari orqali izohlashda qoʻllanilishi ularning 

semantik yaqinligining koʻrsatkichi deb hisoblash mumkin. 

Qarab chiqilayotgan LSGning barcha boʻlaklarini tildan tashqari voqelikka aloqador soha 

yaʼni tabiatning atmosfera hodisalari bilan munosabatdoshligi birlashtiradi. Bu 

munosabatdoshlikda ularning maʼnoviy umumiyligi namoyon boʻladi. Voqelikning u yoki bu 

sohasi bilan aloqador boʻlgan LSGning tarkibiy boʻlaklari umumiy tushunchaviy soha bilan ham 

bogʻlangan boʻladi. 

Adabiyotlar tahlili va metodologiya. LSG tarkibini tashkillovchi qismlarining har 

birining leksik maʼnosida tabiatning atmosfera hodisalari tushunchasi u yoki boshqa tarzda 

konkretlashuvga ega boʻladi. Bu leksik maʼnoni aniqlaydigan semantik belgilarning tarkibida 

namoyon boʻladi. Qarab chiqilayotgan LSGning barcha boʻlaklari uchun shunday belgilardan 

biri “tabiatning atmosfera hodisalari” semantik belgisi hisoblanadi. Bu belgi LSGning barcha 

boʻlaklarini birlashtiradi. 

Biz shundan kelib chiqamizki, ushbu LSG soʻzlarining maʼnosini xarakterlovchi semantik 

belgilarning toʻplami lugʻat taʼriflarida yetarli darajada toʻliq aks ettirilgan; u yoki boshqa 

belgilarning aynan oʻxshashligi (bir xilligi) oʻz ifodasini taʼriflarning oʻxshashligida topadi: 

berilgan bir qancha soʻzlarga ularning berilgan bir qancha leksik transformatsiyalari muvofiq 

keladi [1; 210-bet]. 

Soʻzlarning boshlangʻich minimumi uchun quyidagi soʻzlar tanlandi: atmosphere, air, 

wind, storm, cloud, vapour, rain, dew, mist, snow, lightning, thunder. 

Bu soʻzlar guruhi tabiatning atmosfera hodisalari LSGlariga tegishliligi hech kimda 

shubha uygʻotmaydi. 

https://doi.org/10.47390/SP1342V3I9Y2023N32


SCIENCEPROBLEMS.UZ-Ижтимоий-гуманитар фанларнинг долзарб муаммолари № 9 (3)-2023 

 

249 

Lugʻatda sanab oʻtilgan soʻzlar bilan izohlanadigan soʻzlar voqelikning oʻsha sohasi bilan 

munosabatdosh boʻladilar, ularning maʼnolarida “tabiatning atmosfera hodisalari” semantik 

belgisi bor, shuning uchun ular tadqiq qilinadigan guruhga tegishlidir, deb hisoblaymiz. 

Yuqorida aytilganlardan kelib chiqib, SOD lugʻatidan yalpi tanlov yoʻli bilan koʻrsatilgan 

boshlangʻich soʻzlar yordamida izohlanadigan hammasi boʻlib 79 ta soʻzlar ajratib olindi. 

Masalan:  

east-wind – a wind blowing from the east;  

windy — having mush wind;  

stormy – marked by a strong wind or by heavy rain, snow or hail; 

monsoon — a wind in S.Asia esp.in the Indian Ocean, which blows from the 

S.W. in the summer and from the N.E. in winter; 

breeze — a wind of moderate strength;  

hurricane — a storm with violent wind;  

drizzle — fine dense drops of rain;  

cirrus — a form of cloud, generally at a high elevation;  

to cloud- to cover or darken with clouds. 

Keltirilgan misollardan koʻrinib turibdiki, LSGning boʻlaklari turli soʻz turkumlariga 

mansub soʻzlarni ifoda qiladi. 

LSGlarni tahlil qilgan tilshunoslarning ishlarini qiyoslar ekanmiz, taʼkidlash mumkinki, 

tadqiqot materialining saralanishi ular tomonidan bir xilda olib borilmagan. Ayrim 

tadqiqotchilar LSGlarni bitta soʻz turkumiga tegishli soʻzlarning majmui deb qarasalar, 

boshqalari esa tadqiq qilinayotgan LSGlarga turli soʻz turkumlariga taalluqli soʻzlarini kiritadi. 

LSG doirasida bitta soʻz turkumi soʻzlarini qarab chiqish, nazarimizda, asoslangan 

tuyuladi, chunki, bitta soʻz turkumiga tegishli boʻlgan soʻzlar koʻp miqdordagi umumiy lingvistik 

belgilarga ega boʻladi. 

Ammo bir soʻz turkumiga tegishli soʻzlarni oʻz ichiga oladigan LSG voqelikning ushbu 

sohasining soʻz ifodasini toʻlaligicha qamrab olmaydi. Umumiy qoida boʻyicha, voqelikning 

oʻsha bitta sohasi tilda har xil soʻz turkumlariga kiradigan soʻzlarning maʼnolari bilan taqdim 

qilingan. 

Mazkur ishda LSGlarning tahlili uchun har xil soʻz turkumlarining jalb qilinganligi FBlar 

har xil soʻz turkumlarini ifodalaydigan LSGning boʻlaklari bilan hosil qilinishi mumkin degan 

taxmin bilan bogʻliq. 

Ushbu LSGni shu nuqtai nazardan koʻrib chiqish shuni taʼkidlashga imkon beradiki, bir 

qator FBlar turli soʻz turkumlariga tegishli boʻlgan LSGning boʻlaklari bilan hosil boʻladi. 

Masalan: “to rain” –“it never rains but it pours”, “rainy” –“against a rainy day”; “wind” – “to get 

the wind up”. 

Aytilganlarni eʼtiborga olib, LSGning tahlili uchun turli soʻz turkumlariga mansub 

soʻzlarini jalb qilishni zarur deb hisoblaymiz. Guruhning asosini ot turkumidagi soʻzlar tashkil 

qiladi; guruhga otlardan tashqari boshqa soʻz turkumlarining oʻxshash semantikali soʻzlari ham 

kiritilgan. 

Ishchi taʼrif sifatida ushbu LSGning quyidagi taʼrifini taklif qilamiz: LSG – turli soʻz 

turkumlari semantik strukturasida “tabiatning atmosfera hodisalari” belgisini mustahkamlab 

olgan soʻzlar majmuidir”. 

Shu munosabat bilan qayd qilish kerakki, leksik-semantik guruh termini hali lingvistik 

adabiyotlarda yakdil taʼrifini olmagan. 

“Terminlarning bir xilligi uchun biz leksik-semantik tizimning leksik-semantik 

paradigmalarining asosiy koʻrinishi sifatida “leksik-semantik guruh” taʼrifini kiritamiz. Leksik-

semantik guruh shu bilan xarakterlanadiki, unda soʻzlar u yoki bu tarixiy davrdagi soʻzlar 

oʻrtasidagi erkin leksik-semantik aloqalarning mavjudligi boʻyicha birlashadi” [7; 263-bet]. 

Shu paytgacha tilshunoslikda soʻzlarning bunday guruhini belgilash uchun hammaga 

maʼqul boʻlgan yagona terminologiya mavjud emas. Soʻzlarning bir xil tipdagi majmuini 

belgilash uchun tilshunoslar semantik maydon, leksik-semantik guruh, tematik guruh, tematik 

qator, leksik seriya, leksik guruh, leksik-semantik mikrostruktura kabi terminlarni ishlatadilar. 

Koʻpincha bir xil tipdagi soʻzlar har xil terminlar bilan belgilanadi va, aksincha, bitta oʻsha 

terminning oʻzi turli xarakterdagi leksik guruhlarni nomlash uchun qoʻllaniladi. 

Ushbu maqolada semantik umumiylik bilan umumlashtirilgan soʻzlarning guruhi 

nominatsiyasi uchun biz leksik-semantik guruh terminidan foydalanamiz, chunki bu termin 

tilshunoslikda faol qoʻllaniladi. [2; 56-bet]. 

Tabiatning atmosfera hodisalari LSGlarini ajratib boʻlib, uning strukturasining tahliliga 

oʻtamiz. 

LSGlarning strukturasini aniqlashda biz ham alohida soʻzning, ham butun guruhning 

maʼnosi strukturasini hosil qiluvchi semantik differensial belgilarning iyerarxik tuzilishi 

qoidasidan kelib chiqamiz [4; 8-bet]. 

Guruhning semantik strukturasi LSG ichida birin-ketin kichik guruhlarni, tematik 

qatorlarni, sinonimik-antonimik qatorlarni ajratib tashlash yoʻli bilan aniqlanadi. LSG ichida 

kichik guruhlarni, kichik guruhlar ichida tematik qatorlarni, tematik guruhlar ichida soʻzlarning 

sinonimik-antonimik turlarini ajratib koʻrsatish individul soʻzlarning oʻziga xosligini aniqlovchi 

semantik belgilardan biz qanchalik abstraksiyalashimizga (narsa, voqea, hodisalarning muhim 

tomonlarini aniqlash uchun ularning juzʼiy tomonlarini fikran bir chekkaga qoʻyib turib 

qarashimizga) asoslanadi [6; 181-bet]. 

Muhokama va natijalar. Tadqiq qilinayotgan barcha soʻzlarning maʼnolarida mavjud 

boʻlgan semantik belgi – “tabiatning atmosfera hodisalari” belgisi eng katta umumlashtiruvchi 

kuchga ega. Bu belgi birliklarning maksimal sonini, LSGning barcha aʼzolarini birlashtiradi. 

Ushbu belgi mazkur LSGning umumiy semantik belgisi deb ataladi. Unga iyerarxik jihatdan 

boʻysundirilgan va umumlashtirishning har xil darajasi bilan tadqiq qilinayotgan soʻzlar 

semantikasini xarakterlovchi qolgan barcha semantik belgilar LSGning baʼzi bir aʼzolari 

maʼnosidagi farqlarni ochib berishga imkon yaratadi va soʻzlarning u yoki boshqa qatorlarini 

ajratib koʻrsatishning asosida yotadi. 

Umumiy semantik belgiga iyerarxik jihatdan boʻysundirilgan semantik belgilarni shartli 

ravishda farqlovchi semantik belgilar deb ataymiz. Farqlovchi semantik belgi – bu soʻz 

maʼnosining shunday qismiki, u maʼlum darajada LSGning ikki yoki undan ortiq boʻlaklarini 

chegaralash imkonini beradi. Differensial semantik belgilar umumlashmaning qisqarish 

darajasiga qarab joylashadi. 

Butun guruhning umumiy belgisini konkretlashtiruvchi semantik belgini shartli 

ravishda I darajali tabaqalashtiruvchi semantik belgi deb ataymiz.  

Koʻrsatilgan semantik belgi LSG doirasida kichik guruhlarni ajratib koʻrsatish uchun asos 

hisoblanadi. Kichik guruh umumiy denotativ mazmun bilan birlashtirilgan soʻzlarning guruhi 

sifatida aniqlanadi. 

I darajali farqlovchi semantik belgining oʻziga xosligi asosida tabiatning atmosfera 

hodisalari LSG ichida semantik umumiylikka ega beshta kichik guruh ajralib chiqadi. Bu kichik 

guruhlar havoning atmosferadagi harakati, yogʻingarchilik, atmosferadagi optik hodisalar, 

bulut bilan qoplanganlik va momaqaldiroqlardir. 

Kichik guruhlar ichida guruhning qolgan soʻzlarini bogʻlovchi va aniqroq tushunchalarni 

ifodalovchi soʻzlar ajralib turadi. Bunday soʻzlar butun guruhning semantik markazi 

hisoblanadi, va odatda uning yadrosi deb ataladi. 

Tabiatning atmosfera hodisalari LSGda bunday soʻzlar qatoriga, masalan, wind, air, 

cloud, thunder, storm kabilarni kiritish mumkin. 

Kichik guruhlar ichida I darajali farqlovchi semantik xususiyatni belgilovchi umumiy 

semantik belgi bilan bogʻlangan soʻzlar turkumi ajralib turadi. 

I darajali farqlovchi semantik xususiyatni aniqlashtiruvchi semantik belgini shartli 

ravishda II darajali farqlovchi semantik belgi deb, uning yordami bilan ajratilgan soʻzlarning 

qatorini esa – tematik qatorlar deb ataymiz. Tematik qator soʻzlarni birlashtiruvchi yagona 

temaning ajratib koʻrsatilishini nazarda tutadi. 

“Havoning atmosferadagi harakati”ni quyidagi mavzuiy guruhlarga ajratamiz: 

1. Havoning aylanma harakatini ifodalovchi soʻzlar:  

whirlwind — a whirling or rotating wind;  

tornado — a violent whirlwind; 

cyclone - a general term for all storms or atmospheric disturbances in which the wind has 

a circular or whirling course; 

hurricane — a storm with violent wind, a West Indian cyclone; 

typhoon — a violent cyclonic hurricane, occurring in China. 

1. Kardinal nuqtalarga nisbatan harakatning maʼlum yoʻnalishini anglatuvchi 

soʻzlar: 

monsoon — a wind in South Asia, especially in the Indian Ocean, which blows from the S.W. 

in the summer and from the N.E. in winter; 

trade-wind — a wind blowing continuously towards the equator;  

east-wind - a wind blowing from the east. 

1. Qattiq shakldagi atmosfera yogʻingarchiligini ifodalovchi soʻzlar:  

hail — frozen rain or congealed vapour, falling in pellets or hailstones of varying size and 

shape;  

snow — the partially frozen vapour of the atmosphere, falling in flakes characterized by 

their whiteness and lightness. 

Shu oʻrinda shuni qayd etish lozimki, N.I.Pamorozskaya oʻz tadqiqotida qattiq 

koʻrinishdagi yogʻin-sochinni ifodalovchi mavzuiy guruh feʼllarini tahlil qilar ekan, ushbu 

tematik qator uchun yogʻingarchilikning shaklini aks ettirish muvofiq boʻladi, shu sababli ushbu 

feʼllar uchun III darajali denotativ sema yogʻayotgan yogʻin-sochinning shakli boʻladi, deb 

hisoblaydi: dumaloq (jala) yoki kristall (qor) [4; 46-bet]. 

N.I.Pamorozskayaning tasnifi bizga biroz noaniq tuyiladi, chunki muallif feʼllarni 

guruhlarga ajratishda turli xususiyatga ega feʼllardan foydalangan. 

Misol uchun, agar asos sifatida geometrik tasnifni oladigan boʻlsak, u holda yumaloq 

yogʻin-sochin shakliga qarama-qarshi yogʻingarchilikning kvadrat shakli boʻlishi kerak. Fizik 

tasnifga binoan esa yogʻin-sochinning kristall koʻrinishidagi shakli (tartibga solingan qattiq 

kristallar) amorf (aralash-quralash joylashgan qattiq kristallar) kristallarga taqqoslanadi. 

Shunga asosan belgi (yogʻingarchilikning yumaloq shakli) muallif tomonidan geometrik 

tasnifdan, boshqa belgi esa (yogʻin-sochinning kristall koʻrinishidagi shakli) fizik tasnifdan 

olingan. 

N.I.Pamorozskayaning tasnifiga amal qilib, “hail” soʻzida muhim semantik belgini ajratib 

ham, uni u yoki boshqa qatorga kiritib ham boʻlmaydi. Ushbu soʻzni, N.I.Pamorozskayaning 

tasnifiga binoan, yogʻingarchilikning ham qattiq yumaloq, ham kristall shaklida yogʻishini 

koʻrsatuvchi feʼllar qatoriga kiritish kerak boʻladi. 

N.I.Pamorozskaya tadqiqotida “qor” va “jala” otlarining taʼriflarini “Zamonaviy rus tili 

lugʻati”da qanday izohlanganligi keltirilgan va bu “qor” va “jala” otlarining yumaloq va kristall 

koʻrinishidagi shakllarni ajratib koʻrsatish uchun asos boʻladi [5; 44-bet]. 

“Jala” (hail) soʻzining SOD lugʻatidagi taʼrifiga murojaat qilib qayd qilish mumkinki, 

koʻrsatilgan lugʻatdagi ushbu otning berilgan izohidan boshqa muhim semantik belgini 

(moddaning zichligini) ajratib koʻrsatish kerak boʻladi, bu “hail” soʻzining fizik manzarasini aks 

ettiradi: 

“Hail”- frozen rain or congealed vapour, falling in pellets or hailstones. 

4. Momaqaldiroqni bildiruvchi soʻzlar: 

lightning- a flash of 1ight , caused by electricity, passing between clouds or between a cloud 

and the ground;  

summer lightning - harmless, distant lightning not accompanied by audible thunder. 

Yana N.I.Pamorozskayaning momaqaldiroq hodisasini ifodalovchi feʼllarning semantik 

sohasiga muallif bergan tasnifiga murojaat qilib taʼkidlaymizki, “blitzen” (chaqmoq haqida), 

“zucken” (chaqmoq haqida), “wetterleuchten” (chaqmoq (yashin) haqida) feʼllarning tematik 

qatorini tahlil qilishda II darajali “momaqaldiroq”ning umumiy denotativ semasi ajratilgan 

maʼnosida, muallifning fikricha, sinonimik qatorni tashkil qiluvchi “blitzen” va “zucken” feʼllari 

“wetterleuchten” feʼlidan farq qiladi. “Blitzen” va “zucken” feʼllari bilan umumiy boʻlgan sema, 

yaʼni “jarayonning past intensivligi”ni ifodalovchi III darajali denotativ sema ajralib turadi [4; 

51-bet].  

Biz “blitzen”, “zucken”, “wetterleuchten” feʼllarida II darajali umumiy denotativ sema 

“momaqaldiroqning yorugʻlik namoyon boʻlishi”ni ajratib koʻrsatishda N.I.Pamorozskaya 

fikriga qoʻshilamiz. Biroq III darajali denotativ sema “jarayonning past intensivligi”ni ajratib 

koʻrsatishda N.I.Pamorozskaya qarashiga qoʻshilmaymiz. Shu oʻrinda III darajali denotativ 

sema “momaqaldiroqning yorugʻlik namoyon boʻlishigacha masofa”ni ajratib koʻrsatishini 

ancha aniqroq deb hisoblaymiz, chunki ushbu semantik belgi momaqaldiroq hodisasining fizik 

manzarasiga muvofiq keladi:  

“summer lightning” — harmless distant lightning not accompanied by audible thunder. 

Baʼzi bir mavzuiy guruhlar ichida II darajali farqlovchi semantik xususiyatga ega 

umumiy semantik xususiyati bilan bogʻlangan soʻzlar uchraydi. Shartli ravishda bu belgi III 

darajali farqlovchi semantik belgi deb nomlangan. Bunday qatorlarga kiruvchi soʻzlar semantik 

yaqinlikning maksimal darajasini xarakterlaydi; shuning uchun ular sinonimik qatorlarni hosil 

qiladi, deya taxmin qilinadi. Xuddi oʻsha II darajali farqlovchi semantik belgini aniqlashtiruvchi 

ayrim III darajali semantik belgilar, bir-birini inkor qilib, antonimik qatorlarni hosil qiladi.  

Sinonim soʻzlar turkumi (“Yogʻin-sochini”ni ifodalovchi kichik guruh): 

down-pour - a heavy fall (esr.of rain); 

down-fall - a heavyfall (of rain etc); 

Antonim soʻzlar (“Havoning atmosferadagi harakati”ni anglatuvchi kichik guruh): 

cyclone - a large scale, atmospheric wind-and-pressure system, characterized by low 

pressure at its centre and by circular wind motion; 

anticyclone — the rotatory outward flow of air from an atmosphere area of high pressure, 

also the whole system of high pressure and outward flow. 

LSGning tarkibiy tuzilishini tavsiflash uchun maʼlum bir LSG doirasida turli xil soʻz 

qatorlarini aniqlashga yordam beradigan semantik xususiyatlarni koʻrib chiqish bilan 

chegaralanish maqsadga muvofiqdir. 

Koʻrinib turibdiki, leksik guruhlarning iyerarxiyasi koʻrib chiqilayotgan leksik birliklar 

ega boʻlgan semantik belgilarning iyerarxiyasi (I darajali farqlovchi – II darajali farqlovchi belgi 

– III darajali farqlovchi belgi) bilan belgilanadi [8; 4-bet]. Shuning uchun LSG ichidagi barcha 

ajratib koʻrsatilgan soʻz turkumlarini iyerarxik boʻysunuvchi qatorlar sifatida ularning 

sinonimik-antonimik qatorlari qaysi mavzuiy kichik guruh kiritilganligidan qatʼiy nazar koʻrib 

chiqish maqsadga muvofiq. 

Xulosa. Shunday qilib, tahlil qilinayotgan LSG strukturasini koʻrib chiqish shuni 

koʻrsatdiki, har bir kichik guruh barcha LSGga butunning qismi sifatida iyerarxik jihatdan 

boʻysunadi va ushbu guruh jins va tur munosabatlari bilan iyerarxik jihatdan bogʻlangan soʻzlar 

qatori majmuidan iborat.  

 

Адабиётлар/Литература/References: 

 

1. Арнольд И.В. О выборе и теоретико-множественном моделировании материала 
лексикологических исследований. В кн.: Вопросы германской филологии и 
методики преподавания иностранных языков. – Рига, 1971.  

2. Гак В.Г. Беседы о французском слове. – М.: Международные отношения, 1966.  
3. Гинзбург Р.С. К вопросу о классификации словарного состава. В кн.: Вопросы 

описания лексико-семантической системы языка. Тезисы докл. науч. конф. – М., 
1971, ч. 1. 

4. Паморозская Н.И. Развернутое поле глаголов явлений природы в современном 
немецком языке. Диcс... канд. филол. наук. – М., 1970.  

5. Словарь современного русского литературного языка. АН СССР. – М.-Л., 1954.  
6. Смирницкий А.И. Лексикология английского языка. – М.: Изд-во лит.на 

иностр.языках, 1956. – С. 181.  
7. Уфимцева А.А. Слово в лексико-семантической системе языка. – М.: Наука, 1968. – С. 

263. 
8. Хуршудянц А.С. Опыт исследования системных отношений в лексике (на материале 

лексико-семантической группы глаголов говорения современного английского 
языка). Диcс... канд. филол. наук. – М., 1971. 



392 

 

 

 

 

 

SCIENCEPROBLEMS.UZ 
 

ИЖТИМОИЙ-ГУМАНИТАР ФАНЛАРНИНГ 

ДОЛЗАРБ МУАММОЛАРИ 
 

№ 9 (3) – 2023 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

 

 

  ISSN: 2181-1342 (Online) 

 Сайт: https://scienceproblems.uz 

 DOI:  10.47390/SCP1342V3I9Y2023 
 

mailto:scienceproblems.uz@gmail.com
https://scienceproblems.uz/

